
Foreword 

The papers compiled in these e-proceedings are papers presented online at Technology, 

Science, Social Sciences and Humanities International Conference 2022 (TeSSHI 2022) held on 

30 June 2022 at Universiti Teknologi MARA (UiTM) Cawangan Kedah, Kedah, Malaysia. With 

the theme, Reengineering Knowledge and Creativity for Global Excellence, the conference 

has brought together presenters of diverse background who shared their conceptual and 

empirical papers in broad areas that are subsumed under the fields of Technology, Science, 

Social Sciences and Humanities. These e-proceedings comprise current researches that were 

undertaken with the rigorous endeavour of knowledge enhancement to ensure that the world of 

academia will continue to flourish. It is thus hoped that readers will significantly benefit from 

knowledge contained in these proceedings. 

 

TeSSHI 2022 and these e-proceedings would not have been possible without the great efforts 

from the presenters, and the generous support from the TeSSHI 2022 committee members and 

the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude 

is extended to all involved. It is hoped that these e-proceedings will be an impetus to stimulate 

futher studies and research that benefit the society at large. 

ABSTRAK 

Kajian ini dijalankan untuk meninjau penyampaian Pengajaran dan Pembelajaran (PDP) bagi 
kursus amali yang melibatkan Laboratory work secara atas talian terhadap pelajar di Politeknik 
sultan Haji Ahmad shah. PDP secara atas talian bagi kursus teori telah lama dijalankan diperingkat 
global. Namun sejak pendemik covid 19 seluruh dunia mengubah sistem pendidikan secara 
bersemuka kepada secara atas talian. PDP secara online bukan lagi hanya melibatkan teori tetapi 
amali secara maya juga perlu dijalankan secara atas talian. Kajian ini mengetengahkan kajian 
terhadap amali bagi melibatkan kursus laboratory work yang memerlukan kemahiran penggunaan 
komputer dan perisian dalam menyelesaikan tugasan amali.  Objektif kajian ini adalah 
mengenalpasti kesediaan dan pengetahuan pelajar terhadap pembelajaran amali (laboratory work) 
secara atas talian, mengenalpasti kebolehan pelajar terhadap pembelajaran amali, dan 
Mengenalpasti penilaian kemahiran  kepimpinan (leadership) dan kerja berpasukan (teamwork) 
dalam aktiviti kumpulan amali (laboratory work). Metodologi kajian adalah menggunakan instrumen 
soal selidik terhadap 185 orang pelajar dengan menggunakan skala likert. Dapatan kajian 
menunjukkan 60% pelajar mempunyai pengetahuan tahap tinggi terhadap pembelajaran amali 
secara atas talian manakala baki 40% pada tahap sederhana dan rendah. 52% pelajar bersedia 
dengan kemudahan bagi pembelajaran amali secara atas talian, manakala 34% pelajar di tahap 
sederhana dan 6% di tahap rendah kesediaan terhadap pembelajaran secara atas talian.  Analisis 
tahap menunjukkan 71% responden pada tahap sederhana kebolehan terhadap pembelajaran amali 
secara atas talian.  61% responden bersetuju penilaian kepimpinan dan kerja berpasukan dalam 
aktiviti kumpulan dapat dijalankan dengan baik secara atas talian. Hanya 6% sahaja kurang setuju 
dengan tahap rendah  dan 33% pada tahap sederhana. Berdasarkan kajian ini dapat disimpulkan 
amalan penyampaian amali bagi laboratory work boleh diterima baik oleh pelajar. Faktor utama 
kesediaan pelajar terhadap pembelajaran ini adalah akses kepada kemudahan internet. Penyediaan 
bahan bantu mengajar berasaskan video atau secara maya dapat meningkatkan minat dan 
kefahaman kepada pelajar seterusnya menjadikan PDP amali lebih berkesan. Penilaian kerja 
kumpulan dilihat dapat dijalankan dengan baik dengan pemantauan pensyarah.  Perbincangan dan 
pengagihan kerja berkumpulan tidak terjejas dengan pembelajaran secara atas talian.  
Pembelajaran secara hybrid (bersemuka dan secara atas talian) dapat meningkatkan kefahaman 
pelajar.  

 

PENGENALAN  

 Pengajaran dan Pembelajaran atas talian bukan lagi menjadi sesuatu yang asing bermula 
awal tahun 2000 sepanjang pandemik covid 19 melanda seluruh negara di Dunia.  Politeknik 
sebagai institusi TVET juga terkesan secara langsung dalam penyampaian Pengajaran dan 
Pembelajaran (PDP). Kursus yang seimbang diantara teori dan praktikal memberi satu cabaran baru 

mailto:aisah@polisas.edu.my
mailto:asiah@polisas.edu.my


 
 

~ 344 ~ 

 

terutamanya dalam memilih kaedah penyampaian PDP supaya pelajar tidak ketinggalan sepanjang 
tempoh Peraturan Kawalan Pergerakan (PKP) dan dapat menghabiskan pengajian mengikut 
tempoh yang telah ditetapkan.   
 Mewujudkan suasana PDP yang berkesan dalam keadaan pembelajaran secara atas talian 
merupakan cabaran besar terhadap tenaga pengajar.  Institusi juga memainkan peranan penting 
dalam menyediakan kemudahan atau fasiliti bagi keperluan pensyarah dan pelajar dalam 
menjalankan PDP.  Namun begitu PDP secara atas talian terutamanya Kursus praktikal melibatkan 
makmal komputer dan perisian juga adalah sangat kritikal.  Usaha pendidik menyediakan lembaran 
makmal dan video bagi membantu pelajar faham dan boleh menyiapkan tugasan yang diberikan.  
 Isu utama dalam PDP atas talian adalah masalah pencapaian akses internet bagi menampung 
keperluan PDP yang memerlukan capaian internet yang laju. Komputer dan teknologi internet 
membantu dalam meningkatkan motivasi individu terhadap pembelajaran secara atas talian 
(Rabindarang, 2021; Chong & Ikhwan, 2021).     
 

PERNYATAAN MASALAH 

 Sepanjang pandemik berlaku peralihan pembelajaraan daripada kaedah bersemuka kepada 
kaedah atas talian secara mendadak telah menyumbang pelbagai persepsi terhadap pengajaran 
dan pembelajaran di Politeknik. Pelbagai kajian telah dijalankan bagi melihat pengaruh 
pembelajaran atas talian terhadap pengajaran dan pembelajaran (Mahalingam & Jamaludin. , 2022; 
Poobalan et al., 2021; Kasbun, 2020).  Namun begitu sejauh mana amalan pengajaran dan 
pembelajaran ini mempengaruhi pelajar dalam proses pembelajaran Tvet terutamanya melibatkan 
amali (laboratory work) yang memerlukan kemahiran menggunakan  komputer dan perisian dalam 
kursus tertentu perlulah dititik beratkan bagi melahirkan pelajar yang kompeten dan berkebolehan.    
 Pandemic covid 19 tidak boleh dijadikan alasan dalam kekurangan penyampaian  malah 
kaedah penyampaian pengajaran perlu diperkemas dan ditambahbaik dari semasa ke semasa.  
Bidang Geomatik khususnya banyak melibatkan  kursus amali makmal komputer seperti kursus 
CAD, Geographical Information System (GIS), Remote Sensing, kartografi dan juga Fotogrammetri.  
Kursus-kursus ini melibatkan instalasi perisian, kemahiran menggunakan perisian dan penghasilan 
tugasan laboratory work.  Penilaian terhadap pelajar bukan sahaja melibatkan penghasilan kerja 
yang bermutu tetapi juga melibatkan penilaian kepimpinan dan kerja berpasukan melalui rubrik yang 
telah disediakan mengikut sukatan kurikulum.  Melalui pendekatan ini kajian ini dihasilkan bagi 
melihat bagaimana amalan penyampaian pengajaran dan pembelajaran dalam tugasan laboratory 
work dalam bidang Geomatik terhadap pelajar di Politeknik sultan haji Ahmad Shah. 
 

OBJEKTIF KAJIAN 

Objektif kajian ini adalah seperti berikut: 
i. Mengenalpasti kesediaan dan pengetahuan pelajar terhadap pembelajaran amali 

(laboratory work) secara atas talian 

ii. Mengenalpasti kebolehan pelajar terhadap pembelajaran amali (laboratory work) 

iii. Mengenalpasti penilaian kemahiran  kepimpinan (leadership) dan kerja berpasukan 

(teamwork) dalam aktiviti kumpulan amali (laboratory work) 

  

KEPENTINGAN KAJIAN  

 Kajian ini memberi impak kepada penilaian pelajar dalam mengukur kebolehan, kemahiran 
dan adaptasi pembelajaran amali (laboratory work) secara atas talian.  Kajian ini bertujuan 
mengenalpasti bagaimana amalan penyampaian PDP amali (laboratory work) terhadap pelajar yang 
dijalankan secara atas talian.  Keputusan ini sangat penting dalam proses pensyarah menilai dan 
menambahbaik penyampaian amali memandangkan pengajaran dan pembelajaran secara atas 

talian menjadi satu keperluan dalam era digital revolusi terkini.  Pendidik perlu peka terhadap 
perkembangan pelajar dalam penerimaan pengajaran dan pembelajaran secara digital dan 
seterusnya memainkan peranan penting ke arah transformasi pendidikan secara digital.  Hasil kajian 
ini diharap dapat dijadikan panduan kepada pensyarah khususnya di Politeknik terhadap aspek 
kesediaan, kebolehan dan penilaian terhadap kursus amali (laboratory work).   
 

METODOLOGI KAJIAN  

Reka bentuk Kajian  
 

Kajian ini melibatkan instrumen pengumpulan data melalui soal selidik yang diedarkan kepada 
pelajar Program geomatik di Jabatan Kejuruteran Awam Politeknik Sultan Haji Ahmad Shah, 
Pahang. Sampel dalam kajian ialah seramai 185 orang pelajar yang dipilih secara rawak. Borang 
soal selidik digunakan sebagai instrumen dalam kajian ini kerana ia dilihat dapat meningkatkan 
ketepatan dan kebenaran gerak balas yang diberikan oleh sampel kerana ia tidak dipengaruhi oleh 
pengkaji.  Penyataan ini turut disokong oleh Syed Arabi (2002),  Ebenehi et al. (2017) dan Ridzuan 
(2020) dengan menyatakan penggunaan soal selidik adalah amat sesuai kerana ianya lebih 
praktikal, berkesan dan menjimatkan perbelanjaan.  Tafsiran skala likert dari (Wiersma,1995) dan 
diubahsuai ditunjukkan dalam Jadual 1. 

 
Jadual 1: Tafsiran Skala Likert (Wiersma, 1995 dan Wong, 2021 & Ahmad Zawawi, 2018) 

 
 
 
 
 
 
 
                                      
Kaedah Penganalisisan Data 

 
Data dianalisis menggunakan Perisian Statistical Package for Social Science (SPSS) for MS 

Windows Release 20.00. Kaedah statistik deskriptif digunakan bagi persoalan kajian pertama, 
kedua dan memerihalkan demografi responden. Melalui kaedah statistik deskriptif, dapatan kajian 
akan dipersembahkan dalam bentuk yang mudah difahami iaitu melalui nilai skor min, frequensi dan 
peratusan (Nikman Lee et al., 2020; Norazilawati et al., 2013). Untuk memudahkan proses 
penganalisaan data, interprestasi skor min yang dikemukakan oleh beberapa penyelidik digunakan 
sebagai rujukan interprestasi skor min seperti dalam Jadual 2 (Zuraidah et al., 2018; Zamri & Mohd 
Norb, 2012). 
 

Jadual 2: Interpretasi Skor Min  
 
 

 
 
 
 

ANALISIS, KEPUTUSAN DAN PERBINCANGAN 

Maklumat Responden 
 

Berdasarkan kepada Jadual 3, menunjukkan bahawa seramai 185 responden dari pelajar 
semester 2, 3 dan 4 bagi Program Geomatik yang terdiri daripada pelajar lelaki seramai 98 orang 

Skala Taksiran 

1 Sangat Tidak setuju 

2 Tidak setuju 

3 Kurang Setuju 

4 Setuju 

5 Sangat Setuju 

Kod Kumpulan Julat Tahap 

1 1.00-2.33 Rendah 
2 2.34-3.67 Sederhana 
3 3.68-5.00 Tinggi 

(53.0%) dan 87 orang pelajar perempuan (47.0 %). Jumlah keseluruhan responden adalah 185 
berbanding 270 pelajar. Peratus responden terpilih adalah 69% sesuai dengan jadual penentuan 
saiz sampel oleh Kercie dan Morgan (1970). 

 
Jadual 3: Taburan Pelajar Mengikut Jantina 

 

 

 
Berdasarkan kepada Jadual 4, menunjukkan majoriti responden adalah terdiri daripada 

bangsa melayu iaitu 95.7% dan diikuti dengan bangsa India dan lain-lain hanya 3.2% dan 1.1%.  
jumlah peratus responden bagi bangsa india dan lain-lain adalah hampir 100% berbanding jumlah 
populasi bangsa tersebut dalam program Geomatik.  

 
Jadual 4: Taburan Pelajar Mengikut Bangsa 

 

 
Berdasarkan kepada Jadual 5, menunjukkan semester pelajar yang terlibat dalam kajian. 

Peratus keseluruhan responden mengikut semester adalah memadai kerana ciri-ciri responden 
adalah hampir sama. 

 
Jadual 5: Taburan Pelajar Mengikut semester 

 

 
 
Analisis pengetahuan dan kesediaan pelajar terhadap pembelajaran amali (laboratory work) 
secara atas talian 
 

Dalam bahagian ini sebanyak 13 item telah dibina yang dikategorikan kepada dua aspek iaitu 
kesediaan dan pengetahuan.  Daripada analisis yang dilakukan terhadap pengetahuan pelajar 
terhadap pembelajaran amali (laboratory work) secara atas talian, didapati nilai skor min 
keseluruhan adalah 3.72. Nilai skor min keseluruhan ini menunjukkan bahawa pengetahuan pelajar 
terhadap pembelajaran amali secara atas talian adalah tinggi. Skor min ditunjukkan dalam Jadual 
6. Dapatan analisis menunjukkan kemahiran mengendalikan komputer atau telefon bimbit dengan 
baik bagi pembelajaran secara atas talian memperolehi skor min tertinggi iaitu 3.90 berbanding item 
soalan yang lain. Terdapat item skor sederhana iaitu pembelajaran atas talian meningkatkan minat 
dan juga skor sederhana pada item pembelajaran atas talian lebih berkesan dan mudah difahami.   

Analisis sela tahap baru telah ditetapkan dengan meletakkan data kepada 3 tahap iaitu tahap 
rendah, sederhana dan tahap tinggi.  Data merekodkan 60% pelajar mempunyai pengetahuan 
tahap tinggi terhadap pembelajaran amali secara atas talian manakala baki 40% pada tahap 
sederhana dan rendah.  Item pembelajaran meningkatkan minat serta lebih berkesan dan mudah 
difahami mendapat skor sederhana. Ini menunjukkan pelajar kurang cenderung kepada 
pembelajaran amali secara atas talian dan didapati pembelajaran diatas talian kurang berkesan 
dan sukar difahami.  Namun begitu kemahiran pengetahuan terhadap pembelajaran atas talian 
didapati pelajar sudah sedia tahu dan maklum. 

 

Jantina Frekuensi Peratus 

Lelaki 98 53.0 
Perempuan 87 47.0 

Jumlah 182 100.0 

Bangsa Frekuensi Peratus 

Melayu 177 95.7 
India  6 3.2 

Lain-lain 2 1.1 
Jumlah 185 100.0 

Semester Jumlah sebenar Frekuensi 

Sem 2 126 84 
Sem 3 31 21 
Sem 4 113 80 
Jumlah 270 185 

Jadual 6: Skor Min pengetahuan pelajar terhadap pembelajaran amali (laboratory work) secara atas 

talian 

Bil. Item Skor Min Interpretasi 

1. Saya mempunyai pengetahuan asas tentang 
pembelajaran secara atas talian 

3.86 Tinggi 

2. Saya sentiasa meningkatkan pengetahuan tentang 
pembelajaran secara atas talian 

3.77 Tinggi 

3. Saya mempunyai pengetahuan tentang kaedah 
pembelajaran secara atas talian 

3.85 Tinggi 

4. Saya berpendapat bahawa pembelajaran secara 
atas talian lebih berkesan dan mudah difahami 

3.42 Sederhana 

5. Pembelajaran secara atas talian akan meningkatkan 
minat saya untuk belajar 

3.34 Sederhana 

6. Saya mempunyai kemahiran mengendalikan 
komputer atau telefon bimbit dengan baik bagi 
pembelajaran secara atas talian 

3.90 Tinggi 

7. Saya mempunyai kemahiran menggunakan 
aplikasi pembelajaran secara atas talian 

3.87 Tinggi 

Min Keseluruhan 3.72 Tinggi 

 
Jadual 7 menunjukkan skor min kesediaan pelajar terhadap pembelajaran amali (laboratory 

work) secara atas talian didapati skor min keseluruhan adalah 3.75. Skor min keseluruhan ini 
menunjukkan bahawa kesediaan pelajar terhadap pembelajaran amali secara atas talian adalah 
tinggi. Walau bagaimanapun kebolehcapaian internet di lokasi pelajar memperolehi skor min 
terendah iaitu 3.45. 52% pelajar bersedia dengan kemudahan bagi pembelajaran amali secara atas 
talian, manakala 34% pelajar di tahap sederhana dan 6% di tahap rendah kesediaan terhadap 
pembelajaran secara atas talian. Analisis menunjukkan faktor capaian internet dan juga kualiti 
capaian internet memainkan peranan penting terhadap kesediaan pelajar dalam pembelajaran 
diatas talian.   
 

Jadual 7: Skor Min kesediaan  pelajar terhadap pembelajaran amali (laboratory work) secara atas 
talian 

Bil. Item Skor Min Interpretasi 

1. Kebolehcapaian internet di lokasi saya adalah baik 
bagi pembelajaran secara atas talian 

3.45 Sederhana 

2. Akses internet yang diperlukan adalah mencukupi 
bagi pembelajaran secara atas talian 

3.52 Sederhana 

3. Kualiti capaian internet adalah baik bagi 
pembelajaran secara atas talian 

3.45 Sederhana 

4. Saya mempunyai kemudahan komputer yang 
sesuai bagi pembelajaran secara atas talian 

4.00 Tinggi 

5. Saya mempunyai kemudahan telefon bimbit yang 
sesuai untuk pembelajaran atas talian 

4.03 Tinggi 

6. Saya mempunyai alat bantu belajar yang cukup 
bagi pembelajaran secara atas talian 

3.96 Tinggi 

Min Keseluruhan 3.74 Tinggi 

 
 
Analisis kebolehan pelajar terhadap pembelajaran amali (laboratory work) 
 

Bahagian ini mengandungi 5 item yang telah dibina dan daripada analisis yang dilakukan, 
didapati nilai skor min keseluruhan adalah 3.93 . Nilai skor min keseluruhan ini menunjukkan pelajar 
mempunyai kebolehan terhadap pembelajaran amali dengan skor tinggi. Skor min ditunjukkan 
dalam Jadual 8.  Hasil dapatan menunjukkan pelajar mudah untuk mendapatkan bahan rujukan 
amali secara video dan rakaman. ini memandangkan kelebihan pembelajaran secara atas talian, 
pelajar boleh mengulangkaji rakaman video kelas yang berlangsung sehingga faham.  Jadi tidak 

ada masalah bagi pelajar untuk menyiapkan tugasan pada masa yang telah ditetapkan. Perisian 
juga boleh dipasang oleh pelajar dengan bantuan pensyarah secara atas talian. Maklumbalas dan 
interaksi pelajar bersama pensyarah juga didapati memperolehi skor min yang tinggi.  Komunikasi 
dua hala secara atas talian dapat dijalankan dengan baik. 

Analisis tahap menunjukkan 71% responden pada tahap sederhana kebolehan terhadap 
pembelajaran amali secara atas talian. Pensyarah perlu menyediakan bahan bantuan mengajar 
untuk membantu pelajar menghadapi kelas secara maya. Seiring dengan Kelum (2020) 
berpendapat pembelajaran secara atas talian dapat ditingkatkan dengan pilihan virtual lab, remote 
control lab dan juga penyediaan video mengajar.   
 

Jadual 8: Skor Min kebolehan pelajar terhadap pembelajaran amali                                                          
(laboratory work) 

Bil. Item Skor Min Interpretasi 

1. Saya boleh memasang (install) perisian yang telah 
diberikan 

3.96 Tinggi 

2. Saya boleh melakukan tugasan amali yang 
diberikan dengan baik secara atas talian 

3.84 Tinggi 

3. Tugasan saya dapat disiapkan mengikut 
perancangan yang telah diberikan 

3.90 Tinggi 

4. Saya mendapat maklumbalas dan interaksi yang 
baik bersama pensyarah semasa pembelajaran   

3.90 Tinggi 

5. Saya boleh mendapatkan bahan bantu belajar 
amali secara simulasi  

3.96 Tinggi 

6. Saya boleh mendapatkan bahan rujukan amali 
secara video/rakaman melalui pembelajaran atas 
talian 

4.04 Tinggi 

 
 
Analisis penilaian kepimpinan (leadership) dan kerja berpasukan (teamwork) dalam aktiviti 
kumpulan amali (laboratory work) 

 
Jadual 9 menunjukkan skor min penilaian kepimpinan (leadership) dan kerja berpasukan 

(teamwork) dalam aktiviti kumpulan amali (laboratory work) didapati skor min keseluruhan adalah 
3.85 iaitu tinggi. Pembentangan tugasan lebih mudah dijalankan secara atas talian dengan skor min 
tertinggi. Dapatan kajian aktiviti berkumpulan tidak terjejas walaupun dijalankan secara atas talian. 
Penilaian aktiviti kumpulan secara atas talian dapat dijalankan dengan mudah dan baik mengikut 
respon pelajar.  Perbincangan bersama kumpulan juga semakin mudah memandangkan terdapat 
pelbagai aplikasi yang boleh digunakan bagi memudahkan komunikasi antara ahli kumpulan 
berjalan lancar. 61% responden bersetuju penilaian kepimpinan dan kerja berpasukan dalam aktiviti 
kumpulan dapat dijalankan dengan baik secara atas talian. Hanya 6% sahaja kurang setuju dengan 
tahap rendah  dan 33% pada tahap sederhana. 
 
Jadual 9: Skor Min penilaian kepimpinan (leadership) dan kerja berpasukan (teamwork) dalam aktiviti 

kumpulan amali (laboratory work) 

 
Bil. Item Skor Min Interpretasi 

1. Perbincangan berkumpulan dijalankan secara atas 
talian 

3.68 Tinggi 

2. Ketua kumpulan dapat mengagihkan kerja dengan 
baik 

3.86 Tinggi 

3. Perbincangan kumpulan dapat dilakukan dengan 
baik dan mudah 

3.77 Tinggi 

4. Tugasan berkumpulan dapat disiapkan pada 
tempoh yang diberi 

3.69 Tinggi 

5. Pembentangan tugasan lebih mudah dijalankan 
secara atas talian 

3.91 Tinggi 

Min Keseluruhan 3.81 Tinggi 

KESIMPULAN 

Berdasarkan kajian ini dapat disimpulkan aktiviti amali bagi laboratory work boleh dijalankan 
secara atas talian. Respon pelajar adalah positif namun begitu pelajar lebih cenderung kepada 
pembelajaran secara bersemuka dengan skor yang sederhana dan rendah pada meningkatkan 
minat pembelajaran dan pembelajaran lebih berkesan secara atas talian.  Faktor utama kesediaan 
pelajar terhadap pembelajaran ini adalah akses kepada kemudahan internet. Kemudahan internet 
yang terhad sukar bagi pelajar untuk menjalankan kelas yang berterusan sepanjang hari. 
Kemudahan untuk memuat turun perisian dan data yang besar juga mengundang masalah dengan 
akses internet yang terhad. Capaian internet ini dilihat sesuatu yang perlu ditambahbaik di institusi 
bagi melancarkan PDP secara atas talian. Penyediaan bahan bantu mengajar berasaskan video 
atau secara maya dapat meningkatkan minat dan kefahaman kepada pelajar seterusnya 
menjadikan PDP amali lebih berkesan. 

 Penilaian kerja kumpulan dilihat dapat dijalankan dengan baik dengan pemantauan 
pensyarah.  Perbincangan dan pengagihan kerja berkumpulan tidak terjejas dengan pembelajaran 
secara atas talian.  Pembelajaran amali laboratory work boleh dijalankan secara atas talian bagi 
mengurangkan kelas secara bersemuka. Pembelajaran secara hybrid (bersemuka dan secara atas 
talian) dapat meningkatkan kefahaman pelajar contohnya seperti  menjalankan amali secara 
bersemuka apabila mendapat respon yang kurang baik bagi pelajar terhadap amali yang dijalankan.  

 

CADANGAN 

Cadangan tambahan kepada kajian ini pada masa akan datang, kajian keberkesanan 
terhadap platform amali yang dijalankan.  Kebolehan platform atau aplikasi juga memberi kesan 
yang besar terhadap keberkesanan PDP.  Penilaian juga boleh dilihat kepada pengaruh kepada 
penilaian markah pelajar terhadap platform atau lembaran makmal yang disediakan. 

